
Direktor Federalne uprave za geodetske i imovinsko-pravne poslove Željko Obradović posjetio je 5. 7.
2016. godine općine Posušje, Grude i Ljubuški. U razgovoru s načelnikom općine Posušje Brankom
Bagom, općine Grude Ljubom Grizeljem i općine Ljubuški Nevenkom Barbarićem istaknuto je
zadovoljstvo realizacijom Projekta registracije nekretnina, kao i drugim aktivnostima u ovim općinama.
Imajući u vidu trenutno stanje zemljišne administracije, evidentan je napredak kako u samim registrima,
katastarskim i zemljišnoknjižnim, tako i uslovima rada i opremom. U općini Posušje u toku je
usaglašavanje podataka u pet katastarskih općina i nastojat će se uspostaviti zemljišna knjiga za čitavu
općinu. Dogovoreno je uređenje prostora za ispostavu zemljišnoknjižnog ureda u općini Posušje, a u toku
je i vektorizacija – izrada baze katastra nekretnina. U općini Grude u okviru projekta je obnovljen
katastarski ured i iduće godine će se započeti s radovima i aktivnostima završetka uspostave katastra
nekretnina za veći dio općine Grude. U općini Ljubuški aktivnosti usaglašavanja katastarskih i
zemljišnoknjižnih podataka završene su u četiri prioritetne katastarske, gradske općine i tokom ove godine



započet će radovi u još pet katastarskih općina (Otok, Šipovača, Veljaci I, Veljaci II i Vojnići-Dole).

U sve tri općine su u toku aktivnosti uspostavljanja adresnog registra i nastavit će se saradnja s Federalnom
upravom kako bi se ovi projekti u cijelosti završili. Katastarski i zemljišnoknjižni uredi su opremljeni
kvalitetnom opremom i stvoreni su uslovi za kvalitetnije usluge svim korisnicima katastarskih i
zemljišnoknjižnih podataka.

